
				এই পাতাটির মুদ্রণ সংশোধন করা প্রয়োজন। 
[] હૈ পোস্টমার্ক, শিলাইদা
৩ জুন, ১৮৯০ প্রমথ
তোমার চিঠিতে সুরেন বিবির পাশের খবর পেয়ে খুব খুসি হওয়া গেল। মন্মথ পাশ হয়েছে কি না কিছু লেখনি কেন ? অবিশুি পাশ হয়েছে। কোন ডিবিজনে হল ?
তোমার সঙ্গে যোগিণীর মিট্মা হয়ে যাওয়া খুব আশ্চৰ্য্য বলতে হবে । বাস্তবিক হয়েচে কিনা আগামী সাহিত্যসমিতিতে তার পরীক্ষা হবে। জয়দেব সম্বন্ধে কি করচ ? কিছু লিখলে কি ? জয়দেবকে কি ভাবে আলোচনা করবে আমি বুঝতে পারচি নে। তার কবিতা সম্বন্ধে কি বলতে চাও ?
আমি বোধ হচ্চে এখেনে কিছু কাল থেকে যাব। একটা কিছু লিখতে চেষ্টা করা যাবে। আপাততঃ কাজকর্মের ভিড়ে তেমন অবসর পাচ্চিনে । মাঝে মাঝে একটু আধটু পড়তে চেষ্টা করি— কিন্তু এখানকার জলবায়ুর গুণেই হোক কিম্বা কি কারণে বলতে পারিনে, পড়তে চেষ্টা করলেই ঘুমিয়ে পড়তে হয় । জৰ্ম্মান Faust অল্প অল্প করে পড়তে চেষ্টা করচি । তুমি থাকলে তোমাকে আমার সহপাঠী করা যেত। এ রকম পড়া দুজনে মিলে লাগলেই তবে এগোয়। পড়ার মাঝে মাঝে মৌলবীর বক্তৃত৷ নায়েবের কৈফিয়ৎ প্রজাদের দরখাস্ত এসে পড়লে জৰ্ম্মান ভাষা বুঝে ওঠা কি রকম ব্যাপার হয় তা তুমি সহজেই অনুমান করতে পারবে — বোটটা যত

				 এই পাতা শেষ সম্পাদিত হয়েছে ০৯:১১টার সময়, ১৯ জুলাই ২০১৮ তারিখে।

